
Shri Vivekanandaprashastih

శ్రీవివేకానన్దప్రశస్తిః   

వర్షం  భారతమార్షగౌరవభరం  లబ్ధ్వాపికాలక్రమాత్ 
స్వాతన్త్ర్యాపచయాద్విచారరుచిరాచారప్రచారాత్యయాత్   ।

దైన్యాలస్యవిలాసదాస్యమభజత్  త్రాసం  చ సఞ్చారయత్
ప్రాచ్యాశాముఖమన్ధకారవిధురీ   కృత్యేవ దుఃఖం దధౌ ॥ ౧॥

భ్రాతృద్వేషమనైక్యశేషమభితో   మోహమ్మదాః సమ్మదా-

దాలోక్యాఖిల భారతం నిజపదాధీనత్వమానిన్యిరే ।
శ్వేతాఙ్గాస్తదనన్తరం   ప్రహరణప్రావీణ్యతో   జిత్వరా

విశ్వగ్రాసకృతత్వరా  భరతభూరాజ్యేశ్వరా రేజిరే ॥ ౨॥
ప్రాతః  సూరసమః సమస్తభువనం సమ్పూరయన్నోజసా

తత్కాలోచితభావవిగ్రహధరః  శ్రీరామకృష్ణోఽభవత్   ।
హిత్వా కాఞ్చనకామకాఞ్చనరుచిం దేవీపదాబ్జద్వయే

మగ్నోఽనగ్నయతీన్ద్రభాతిరకృత  శ్రీ సమ్భృతం భారతమ్ ॥ ౩॥
తత్తేజోభరయోగ సున్దరతరః  శ్రీమాన్నరేన్ద్రః   సుధీః

శుద్ధః  శ్రీ గురువైభవానుభవతో  లబ్ధ్వా  వివేకోదయమ్ ।
సంన్యాసవ్రతమాదధద్దిశి   దిశి స్వాధీనచేతాఃఖలు

భ్రామ్యనైశ్వర   భావభాస్వరరసైరాసిఞ్చదాశాచయమ్  ॥ ౪॥
ఆనన్దం  చ వివేకమణ్డితమహో  నామాక్షరం ధారయన్

యః పాశ్చాత్య విపశ్చితాం మనసి చిద్రూపాం  ద్యుతిం దీపయన్ ।
సప్తద్వీపా వసున్ధరాతలమధి  శ్రీ భారతస్యాద్భుతం

గౌరం గౌరవసఙ్గతం  శుభయశః ప్రకాశయత్  సన్తతమ్ ॥ ౫॥
వేదాన్తే చ గురౌ దృఢ़ స్థితిరపి  ప్రోద్దామకర్మప్రియో  

వైరాగ్యేఽర్పితమర్మధర్మపరమో  దేశానురాగానుగః ।
వీరత్వే పురుషోత్తమోఽపి న రుషా ధ్వంసక్రియాసాధకః

సఙ్ఘం  సఙ్ఘటయన్నసౌ  విజయతే సంసారసఙ్గచ్యుతః  ॥ ౬॥

శ్రీవివేకానన్దప్రశస్తిః   

యన్మాహాత్మ్యహిమాంశురాశుతిరయన్త్రాసం  తమోమావజం
ప్రాచ్యానాం  పర శ‍ృఙ్ఖలస్ఖలనకృత్   సన్ధాయ  సత్సాహసమ్ ।

స్వైరం  కైరవ  కోరకాయితజనస్వాపం చకార స్ఫుటం
సోఽయం భారతగర్వ పర్వతసమో జీయాద్వివేకో యతి ॥ ౭॥

స్ఫూర్తిమూర్తిమతీ భివాద్య మతిదాం జాడ్యాపహాం యద్గిరాం
వ్యాప్తాం సప్తసముద్రపారగమనస్ఫారాం  జుషన్తే జనాః ।

ఆనన్దాన్తవివేకనామ   రచయన్ పృథ్వీతలే సార్థకం
జీయాజ్జీవగణైకజీవనసుధా   శ్రీధామ  సోఽయం సుధీః ॥ ౮॥

ఇతి భట్టపల్లీనివాసీశ్రీశ్రీజీవన్యాయతీర్థభట్టాచార్యేణవిరచితా     
“శ్రీవివేకానన్దప్రశస్తిః    ” సమాప్తా ।

